
লাইসেন্সবিহীন ২২ অবৈধ পেমেন্ট এগ্রিগেটর নিয়ে বাংলাদেশ ব্যাংকের

কড়া সতর্কবার্তা
অনুমোদন  ছাড়া  পেমেন্ট  এগ্রিগেটর  সেবা  পরিচালনা  করা

দণ্ডনীয়  অপরাধ  উল্লেখ  করে  এসব  প্ল্যাটফর্মে  লেনদেন  থেকে

বিরত  থাকার  পরামর্শ  দিয়েছে  কেন্দ্রীয়  ব্যাংক।

লাইসেন্সবিহীন  ২২টি  অবৈধ  অনলাইন  পেমেন্ট  এগ্রিগেটর

প্ল্যাটফর্ম  নিয়ে  সর্বসাধারণকে  সতর্ক  করেছে  বাংলাদেশ

ব্যাংক।  পাশাপাশি  অবৈধ  বিনিয়োগ  প্ল্যাটফর্ম  এবং  অনুমোদনহীন

অনলাইন  ঋণ  অ্যাপ  থেকে  দূরে  থাকার  জন্যও  কঠোর  নির্দেশিকা  দেওয়া

হয়েছে।

লাইসেন্সবিহীন ২২ অবৈধ পেমেন্ট এগ্রিগেটর নিয়ে বাংলাদেশ ব্যাংকের কড়া সতর্কবার্তা

বাংলাদেশ  ব্যাংক   — সংগৃহীত

লাইসেন্স গ্রহণ ছাড়াই কার্যক্রম পরিচালনা করা
২২টি অবৈধ অনলাইন পেমেন্ট এগ্রিগেটর প্ল্যাটফর্ম
নিয়ে সর্বসাধারণের প্রতি কড়া সতর্কবার্তা জারি
করেছে বাংলাদেশ ব্যাংক। কেন্দ্রীয় ব্যাংক
জানিয়েছে, ‘পরিশোধ ও নিষ্পত্তি ব্যবস্থা আইন, ২০২৪’
অনুযায়ী বাংলাদেশ ব্যাংকের লাইসেন্স ছাড়া কোনো
ব্যক্তি বা প্রতিষ্ঠান পেমেন্ট ব্যবস্থা
পরিচালনা বা পরিশোধ সেবা দিতে পারে না, যা একই
আইনের অধীনে শাস্তিযোগ্য অপরাধ।

পেমেন্ট সিস্টেমস সুপারভিশন ডিপার্টমেন্টের
চিহ্নিত লাইসেন্সবিহীন ২২টি অবৈধ প্রতিষ্ঠানের
মধ্যে রয়েছে— BohudurPay, ZiniPay, PayTiller, BengaliPay, Payora BD,
SohojPay BD, EasyPayWay, AK Pay, BD PAY, ShajgarPay, AsthaPay / CPay, UddoktaPay,
Walletmix, BttPay, Easy Pay Automation, UniquePay BD, BD AUTO PAY, RH Pay BD,



EzePay, AutoPay Ltd, Biswasto এবং PipraPay। এসব প্ল্যাটফর্মে
যেকোনো ধরনের আর্থিক লেনদেন থেকে বিরত থাকার
পরামর্শ দেওয়া হয়েছে।

এর আগে অনলাইন প্ল্যাটফর্ম ‘crossmarket.ai’-এর মাধ্যমে
অবৈধ বিনিয়োগ গ্রহণ এবং ৩১টি অননুমোদিত মোবাইল
অ্যাপের মাধ্যমে ভুয়া ঋণ কার্যক্রম চালিয়ে
গ্রাহকদের হয়রানির বিষয় নিয়েও সতর্ক করেছে
কেন্দ্রীয় ব্যাংক। সহজ শর্তে ঋণ দেওয়ার প্রলোভন
দেখিয়ে ব্যবহারকারীদের ব্যক্তিগত তথ্য হাতিয়ে
নেওয়া এবং অতিরিক্ত অর্থ আদায়ের মতো প্রতারণামূলক
কর্মকাণ্ড থেকে বাঁচতে নাগরিকদের আর্থিক লেনদেনে
অধিকতর সতর্ক থাকার আহ্বান জানানো হয়েছে।

